Krisiaren aurkako Planak 2010ean 835,3 milioi euroko inbertsioa eragin eta 13.000 lanpostu inguru sortu zituen 

Neurrien bidez, 119,5 milioi euroko likidezia injektatu eta kontsumoa 124,8 milioi handitu da

Krisiaren aurkako Planaren kartela. 

Nafarroako Gobernuak, gaurko saioan, krisiaren aurkako neurriek 2010ean izandako bilakaerari buruz Ekonomia eta Ogasun Departamentuak egindako txostenaren berri izan du.

Álvaro Miranda bigarren presidenteordeak eta Ekonomia eta Ogasun kontseilariak azaldutakoaren arabera, Nafarroako Gobernuak eragile ekonomiko eta sozialekin bat etorriz 2010ean ezarritako krisiaren aurkako neurriek BPGd-n eragina izan dute eta, hori dela bide, 835,3 milioi euroko inbertsioa eragin eta kontsumoa 124,8 milioi handitu da; enpresetan egindako likidezia-injekzioa 119,5 milioi eurokoa izan da eta giza kapitalean egindako inbertsioa 3,9 milioi eurokoa. Oro har, kalkuluen arabera, 12.767 lanpostu sortu dira.

Nafarroako Gobernuaren Krisiaren aurkako Planak 2010ean 74 neurri ezarri zituen guztira, horietatik 9 familientzat, 41 enpresei laguntzeko, 5 enplegua sortzeko, 12 etxebizitzak hobetzeko eta 6 Administrazioari lotuta. Horrekin batera, Nafarroa 2012 Planera bildutako neurriek eragin dituzten inbertsioak eta horrek enpleguan izandako eragin onuragarriak aipatu behar dira.

Familia 

Atal honetan, Renove Auto Plana aipatu behar da. 3,9 milioi euroko inbertsioak eginda, 6.377 auto saldu zituzten, 106 milioi euroko balio osoarekin. Automobilak konpontzeko “Puesta a punto” planaren bidez 7.919 laguntza eman ziren, 390.932,31 euroren truke. Egunean batez beste 59 eskaera bideratu ziren kanpainari atxikitako 216 tailerretan, eta 12.989 pieza ordezteko diru-laguntzak eman ziren (pneumatikoak, hagunak eta galgak, batez ere). Sortutako fakturazioa 4,5 milioi eurotik gorakoa izan zen.

2011. urtean indarrean jarraitzen duen beste neurri bat etxeko zerbitzurako edo haurrak, adinekoak edo mendeko moderatuak zaintzeko pertsona bat kontratatzeko laguntza da. 304 familiak lortu dituzte laguntza hauek, 229.9010 euroko diru-laguntzak guztira.

Langabeei unibertsitateko edo goi-mailako hezkuntza zentroetako masterretan eta berezko tituluetan izena emateko laguntzen bidez 257.000 euro eman zaizkie 160 nafarri. Bestalde, LHko ikasleek nazioartean praktikak egiteko programari esker, 51 ikaslek hiru hilabeteko egonaldiak egin dituzte atzerriko enpresetan. Emandako bekak 168.000 eurokoak izan dira (batez beste 3.300 euro ikasle bakoitzeko).

Familiek 3 neurri fiskaletatik ere onurak lortu dituzte: atxikipenak ez dira igo nominetan ez aurrezkian; urtean 6.000 eurotik beherako aurrezkiaren errentei dagokien tributazioak ez du gora egin, eta krisiaren aurkako laguntzetan PFEZ salbuetsita dago.

Enpresak 

Nafarroako enpresetara 2010. urtean krisiari aurreko egiteko 41 neurri zehatz bideratu dira. Zortzi neurri mota desberdinetako bermeak izan dira, enpresei zirkulatzailea emateko eta inbertsio proiektuak babesteko, enpresa handiei zein ETEei, mikroETEei eta autonomoei bideratuta. Bermeak Nafarroako Gobernuak, Sonagar-en (Nafarroa Bermea) bidez, eta Nafinco eta Sodena sozietate publikoek kudeatu dituzte. Guztira 895 berme eman dira, 130,6 milioi euro guztira, eta horri esker enpresek 105,9 milioi euroko likidezia lortu eta 179,2 milioi euroko inbertsio induzitua sortu dute.

Bestalde, enpresei emandako laguntzen programak 35 inbertsio proiektu finantzatu ditu, 1,5 milioi euroko diru-laguntzak emanda. Horrela 6,6 milio euroko inbertsio induzitua eta 251 lanpostu sortu dira. Horrez gain, krisian edo zailtasunekin zeuden 3 enpresak, 1.295 lanposturekin, 1,3 milioi euroko maileguak eta 10,6 milkoi euroko 39 berme jaso dituzte.

ETEetan eta mikroETEetan IKT kudeaketa-erremintak ezartzeko programak 326 enpresa onuradun izan ditu guztira, eta horiek 377.137 euroko laguntzak jaso dituzte. Sortutako inbertsioa 1,4 milioi eurotik gorakoa izan da. Era berean, 8 enpresa txikik adimen estrategikoaren planak egin dituzte, 40.850 euroko laguntzak jasota. Eta 139 enpresak enpresak nazioartean zabaltzeko eta kanpoan merkataritza sustapena egiteko programetan parte hartu dute, 140.098 euroko finantzaketa jasota.

Krisiaren aurkako neurrien bidez ekintzaileak ere babestu dituzte. Modu horretan, MODERNA bekek 26 enpresa-proiektutako 31 ekintzaile finantzatu zituzten, deialdira aurkeztutako 190 ideiaren artean. Beken zenbatekoa 343.332 eurokoa da. Horrez gain, hazi-kapitalaren eta enpresa-haztegien programaren bidez, 681.000 euro inbertitu ziren bi enpresa berritan eta Start Up izenekoaren bidez partaidetutako hiru enpresaren kapitala handitu zen. Era berean, 500.000 euroko diru-laguntza eman da enpresekin lankidetzan prestakuntza-zentroa ezartzeko, eta horrek 3,4 milioi euroko inbertsio induzitua eragiten du.

2010ean Nafarroako Ibilgailu Elektrikoaren Plana abian jarri zen. Horren bidez 10 ibilgailu elektriko diruz lagundu dira, 133.583 eurorekin, 14 birkarga-puntu, 122.332 eurorekin, eta 24.000 euroko laguntzak eman dira ekintza osagarrietarako (azterlanak). Sortutako inbertsioa 443.000 eurotik gorakoa da.

Neurri fiskalei esker, enpresek likidezia lortu dute eta zerga-beherapenetik onurak lortu dituzte. Modu horretan, 2010ean onetsitako geroratzeen kopurua %27,8 handitu da 2009. urtearekin alderatuta, eta azken urte horretan ere aurreko urteko geroratzeak bikoiztu ziren. Zehatz esanda, enpresek BEZaren eta PFEZren atxikipenen 6.171 ordainketa geroratu zituzten guztira, 123,9 milioi euro guztira. 2010ean Sozietateen gaineko Zergaren itzultze aurreratua hirugarren urtez aplikatu da: Nafarroako 7.230 enpresak 27,2 milioi euro jaso zituzten zerga aitortu eta hurrengo hiru hilabeteetan. Bestalde, 200 enpresak BEZaren hileroko itzulketan izena eman dute, eta horri esker, 2010ean 141 milioi euroko injekzioa lortu da.

Beste neurri fiskal batzuen eragin ekonomikoa 2011n ikusiko da, hala nola mikroETEei Sozietateen gaineko Zerga %23 eta 20 bitartean jaistea, ETEei %28 eta 27 bitartean, eta gizarte-ekonomiako enpresei %18 eta 17 bitartean, betiere, enplegua sortzeari edo mantentzeari lotuta; enplegua sortzearen ondoriozko kendura %30 handitu da; babesaren ondoriozko kendura %30era igo da; amortizazio askatasunaren muga handitu da eta ETEentzat eta autonomoentzat amortizazio azeleratua ezarri da, besteak beste.
Bestalde, 24.500 nekazariren kasuan 2010ean PFEZren aitorpenean tributatzeko erabilitako moduluak izoztu edo murriztu ziren. Autonomoek ere moduluetan %5eko murrizketa izan zuten eta 2010ean langileak kontratatzeko zeroko kostu fiskala egon zen.

2010ean, merkataritzan beste neurri batzuk ere ezarri dira. Zehatz esanda, merkataritza-enpresen 132 inbertsio-proiektu diruz lagundu zituzten, 1,5 milioi eurorekin, hau da, 8,4 milioiko inbertsio induzitua eginda. Horrez gain, “merkatari gazteak” planak 43.257 euroko laguntzak eman zizkien 14 gazteri denda bat zabaltzeko. Eta turismo sektorea “Nafarroak doan hartzen zaitu” kanpainaren bidez suspertu da: 68.504 turistak beherapen bonuak erabili dituzte ostatuetan, jatetxeetan, sarrerak erosteko, bisitak eta bestelako jarduerak egiteko. Neurri horren kostua 1,5 milioi eurokoa izan da eta 7,2 milioi fakturatzea lortu da.

Enplegua
Nafarroako Gobernuak, Krisiaren aurkako Planera bildutako enplegua sustatzeko neurrien bidez, 2010ean 1.245 kontratu berri sustatu ditu, 2009an baino %62 gehiago (833 zerbitzuen sektorean, 285 industrian, 119 eraikuntzan eta 8 nekazaritza sektorean). Horietatik, %90 kontratu mugagabeak izan ziren eta %58 10 langiletik beherako enpresetan egin ziren.
2010ean abian jarri eta 2011n jarraituko duen beste programa garrantzitsu bat toki entitateek, gizarte ekimeneko entitateek eta enpresa publikoek Oinarrizko Errenta jasotzen dutenak kontratatzeko emandako diru-laguntza da. Guztira, iaz 607 pertsonak lortu zuten lana bide horretatik.

Enplegu babestuaren sektorean 11 enplegu zentro berezirako 950 langile prestatzeko jarduerak egin dira, eta 1.450.000 euroko inbertsioak bideratu dira zentro horietara eta beste 200.000 euro gizarteratze zentroetara. Enplegagarritasun ibilbideak abian jartzeari esker 143 programa egin dira 2.229 langaberen aukerak hobetzeko, 3,4 miloi euroko diru-laguntzak emanda. Gazteen Autoenplegu Planari esker, 31 langabek haien lanpostua sortu dute, 4.000 euroko diru-laguntzari esker.

Etxebizitza
Etxebizitzaren esparruan, krisiaren aurkako hamabi neurrietatik zaharberritzea sustatzeko egindako ekintzen emaitzak aipatu behar dira. Zehatz esanda, sukaldeak, komunak, ateak eta zoruak zaharberritzeko 3.000 eurora arteko aparteko laguntzari esker, 1.823 etxebizitzatan 2010ean zaharberritze txikiak egin ziren, 22,9 milioi euroren truke (batez besteko diru-laguntza 1.920 eurokoa da). Era berean, zaharberritzearen ondoriozko diru-laguntzak 14 puntura arte handituta, 4.962 etxebizitzetan 2010ean zaharberritzeak egin ziren, 2009an baino %40 gehiago. Diru-laguntzak 26,5 milioi eurotik gorakoak izan dira, eta lanen aurrekontuak 74,3 milioikoak. Era berean, Nafincok etxebizitza babestua erosteko emandako bermeen bidez 236 eragiketa finantzatu dira guztira. Bermeak 3,4 milioi eurokoak izan dira.

Administrazioa eta Nafarroa 2012 Plana
Atal honetan neurriak gastu publiko arrunta murrizteko diseinatu ziren, soiltasun irizpideen barruan. Aipatzekoak dira Higiezinen Plana, Nafarroako Enpresa Sektore Publikoa Berregituratzeko Plana abian jartzea, goi-kargudunen soldatak izoztea eta funtzionarioen alokairua %5 murriztea.

Era berean, 2010ean udaletxeetarako Ekoizpen Inbertsioen Plana egin zen teknologia berrien eta energia efizientziaren esparruan. Horri esker, 275 proiektu 2 milioi eurorekin diruz lagundu dira (163 IKTetan eta 112 energia efizientzian). Modu horretan, 3,9 milioi euroko inbertsioa sortu da.
Gainera, Nafarroako Gobernuak 2010ean Nafarroa 2012 Plana bultzatzen jarraitu du, ekoizpen azpiegituretan eta zuzkidura publikoetan inbertsioak eginez. Egoerari buruzko behin-behineko datuen arabera, 2010eko abenduaren 31n, 92 jardunetatik 88 abian daude (13 proiektu amaituta, 61 inbertsioarekin, 15 aurretiazko jardunak eginda eta 4 hasteko zain). 2010ean egindako inbertsioa 489 milioi eurokoa izan zen, eta horrekin planeko inbertsio osoaren %55 lortu zen, 2010erako aurreikusitako inbertsioaren %89. Nafarroa 2012 Planari esker, iaz 7.031 lanpostu zuzen eta zeharkako sortu edo mantendu dira.
